
Shri GuruvargavandanA

ಶ್ರೀಗುರುವರ್ಗವಂದನಾ

ಕಾವೇರೀತಟ-ಸಂಜಾತಂ ಕಾವೇರೀವ ಸುನಿರ್ಮಲಂ .

ಶಂಕರಜ್ಯೇಷ್ಠ-ಶಿಷ್ಯಂ ತಂ ಗುಣಜ್ಯೇಷ್ಠಂ ನಮಾಮ್ಯಹಂ .. 1..

ನೃಸಿಂಹಸಾಧಕಂ ವಂದೇ ಸನಂದನಯತೀಶ್ವರಂ .

ಗುರುಸ್ನೇಹಾಭಿಷಿಕ್ತೋ ಯಃ ಪದ್ಮಪಾದಾಭಿಧಾಂ ಗತಃ .. 2..
ಯೋಗೈಶ್ವರ್ಯವಲಾದ್ಯೋ ಹಿಮೃತೇ ವತ್ಸೇ ಪ್ರವಿಶ್ಯ ಚ .

ಅಜೀವಯನ್ಮೃತಂ ಬಾಲಂ ತಸ್ಮೈ ನಿತ್ಯಂ ನಮೋನಮಃ .. 3..
ಹಸ್ತಾಮಲಕವದ್ಯಸ್ಯ ಬ್ರಹ್ಮಜ್ಞಾನಮಬಾಧಿತಂ .

ತಂ ಹಸ್ತಾಮಲಕಾಚಾರ್ಯಂ ಭೂಯೋ ಭೂಯೋ ನತೋಽಸ್ಮ್ಯಹಂ .. 4..

ಶ್ರೀಗುರೋಃ ಸೇವನೇನೈವ ದಿವ್ಯಜ್ಞಾನ-ಸಮನ್ವಿತಃ .
ಲಲಿತಾಕ್ಷರ-ಪದ್ಯೇನ ಗುರೋಃ ಸ್ತೋತ್ರಮಥಾಕರೋತ್ .. 5..

ತೋಟಕಚ್ಛಂದಸಾ ಸ್ತೋತ್ರಂ ಕೃತ್ವಾ ಗುರುಪ್ರಸಾದಕಃ .
ತೋಟಕಾಖ್ಯಾಂ ಗತೋಯೋ ವೈ ತಸ್ಮೈ ನಿತ್ಯಂ ನಮೋನಮಃ .. 6..
ವಾದಯುದ್ಧಚ್ಛಲೇನೈವ ಶ್ರೀಗುರೋಗೌರವಂ ವ್ಯಧಾತ್ .

ಶಾಸ್ತ್ರತತ್ತ್ವರಹಸ್ಯಜ್ಞಂ ತಂ ನಮಾಮಿ ಸುರೇಶ್ವರಂ .. 7..

ಭಾಷ್ಯ-ವಾರ್ತಿಕಕಾರೋಯೋ ವೇದ-ವೇದಾಂತ-ಪಾರಗಃ .
ತಮಹಂ ಸತತಂ ವಂದೇ ಸುರೇಶ್ವರಯತೀಶ್ವರಂ .. 8..

ಶಂಕರಾಚಾರ್ಯ್ಯ-ಸಚ್ಛಿಷ್ಯಾಃ ಪದ್ಮಪಾದಾದಿ-ಸಂಜ್ಞಕಾಃ .
ಪ್ರೀಯಂತಾಂ ಗುರವೋ ನಿತ್ಯಂ ಹೃಷೀಕೇಶಾಖ್ಯ-ಭಿಕ್ಷುಕೇ .. 9..

ತೇಷಾಂ ಕೃಪಾಕಣಾಭಿಕ್ಷುಃ ಜ್ಞಾನಾಮೃತಬುಭುಕ್ಷುಕಃ .
ಶ್ರೀಗುರೂನ್ ಸತತಂ ನೌತಿ ಹೃಷೀಕೇಶಾಖ್ಯಭಿಕ್ಷುಕಃ .. 10..
ಇತಿ ಶ್ರೀಜಗನ್ನಾಥಾಶ್ರಮಪೂಜ್ಯಪಾದಶಿಷ್ಯ-ಶ್ರೀಹೃಷೀಕೇಶಾಶ್ರಮವಿರಚಿತಾ
ಶ್ರೀಗುರುವರ್ಗವಂದನಾ ಸಮಾಪ್ತಾ .

